ՀԻՄՆԱՎՈՐՈՒՄ

«Հայաստանի Հանրապետության կառավարության 2024 թվականի դեկտեմբերի 12-ի N 1989-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի

1. [bookmark: _heading=h.gjdgxs]Ընթացիկ իրավիճակը և ակտի ընդունման անհրաժեշտությունը․
[bookmark: _heading=h.tyjcwt][bookmark: _heading=h.f1ftkuuhlvt2] «Ոստիկանությունում ծառայության մասին» օրենքում լրացումներ և փոփոխություններ կատարելու մասին» ՀՕ-400-Ն, «Փրկարար ծառայության մասին» օրենքում լրացումներ և փոփոխություններ կատարելու մասին» ՀՕ-401-Ն, «Ոստիկանության մասին» օրենքում լրացումներ կատարելու մասին» ՀՕ-402-Ն, «Բարձրագույն և հետբուհական մասնագիտական կրթության մասին» օրենքում փոփոխություններ և լրացումներ կատարելու մասին» ՀՕ-403-Ն, «Մասնագիտական կրթության և ուսուցման մասին» օրենքում լրացում կատարելու մասին» ՀՕ-404-Ն և «Կրթության մասին» օրենքում լրացումներ կատարելու մասին» ՀՕ-405-Ն օրենքներով նախատեսվում է ներկայումս Հայաստանի Հանրապետության ներքին գործերի նախարարության ենթակայությամբ գործող երկու ուսումնական հաստատությունների՝ Հայաստանի Հանրապետության ներքին գործերի նախարարության կրթահամալիրի և Ճգնաժամային կառավարման պետական ակադեմիայի հենքի վրա ստեղծել մեկ միասնական ուսումնական հաստատություն: 
Ի ապահովումն հիշյալ կարգավորումների՝ ՀՀ կառավարության կողմից 2024 թվականի դեկտեմբերի 12-ին ընդունվել է «Հայաստանի Հանրապետության ներքին գործերի նախարարության կրթահամալիր» և «Ճգնաժամային կառավարման պետական ակադեմիա» պետական ոչ առևտրային կազմակերպությունները միաձուլման ձևով վերակազմակերպելու, «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպություն ստեղծելու, գույք հետ վերցնելու և ամրացնելու, «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպության կանոնադրությունը հաստատելու և Հայաստանի Հանրապետության կառավարության 2006 թվականի նոյեմբերի 9-ի N 1791-Ն և 2005 թվականի հունիսի 29-ի N 1055-Ն որոշումներն ուժը կորցրած ճանաչելու մասին» թիվ N 1989-Ն որոշումը։
Միաժամանակ, նշված որոշման ընդունումից հետո առաջացել է դրանում լրացումներ և փոփոխություններ կատարելու անհրաժեշտություն՝ կապված Ներքին գործերի նախարարության քաղաքացիական ծառայողների մասնագիտական վերապատրաստման, ինչպես նաև՝ Ներքին գործերի նախարարության կրթահամալիրի հետագա գործունեության բնականոն ընթացքն ապահովելու հետ։ 
2. Կարգավորման նպատակն ու բնույթը.
Սույն նախագծի ընդունմամբ նախատեսվում է ՀՀ կառավարության 2024 թվականի դեկտեմբերի 12-ի N 1989-Ն որոշման մեջ կատարել մի շարք լրացումներ և փոփոխություններ։ Մասնավորապես, հաշվի առնելով ՀՀ ներքին գործերի նախարարության կարիքները կադրերի վերապատրաստման առումով, նախագծով որպես «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպության գործունեության նպատակ՝ սահմանվում է նաև ՀՀ ներքին գործերի նախարարության քաղաքացիական ծառայողների մասնագիտական վերապատրաստումը։ 
Միաժամանակ, նախագծով կատարվում են լրացումներ և փոփոխություններ, որոնք նպատակ ունեն՝ ապահովել ինչպես «Հայաստանի Հանրապետության ներքին գործերի նախարարության կրթահամալիր» և «Ճգնաժամային կառավարման պետական ակադեմիա» պետական ոչ առևտրային կազմակերպությունների միաձուլման ձևով վերակազմակերպման և նոր ուսումնական հաստատության ստեղծման, այնպես էլ՝ նորաստեղծ ուսումնական հաստատության հետագա գործունեության բնականոն ընթացքը։
Բացի այդ, նախագծով նախատեսվում է, որ «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպության կառավարման խորհրդի անդամ կարող է լինել նաև ՀՀ ներքին գործերի նախարարը, ինչը պայմանավորված է ՀՀ ներքին գործերի նախարարության կողմից իրականացվող քաղաքականության մեջ ՀՀ ներքին գործերի նախարարության կրթահամալիրի ունեցած դերակատարությամբ:
Նախագծով նախատեսվում է նաև հանել ՀՀ ներքին գործերի նախարարության կրթահամալիրի ուսումնական աշխատանքները համակարգող պրոռեկտորին և գիտահետազոտական և նորարարությունների գծով աշխատանքները համակարգող պրոռեկտորին ներկայացվող՝ գիտական աստիճան և առնվազն երեք տարվա ակադեմիական կամ գիտական գործունեության ստաժ ունենալու պահանջները, ինչը պայմանավորված է նախևառաջ այն հանգամանքով, որ նշված պաշտոնները ենթադրում են առավելապես կառավարչական և կազմակերպչական գործառույթներ։ Բացի այդ, առաջարկվող փոփոխությունը հնարավորություն կտա՝ ապահովելու նշված պաշտոններում նշանակման ճկունությունը և թեկնածուների առավել լայն ընտրություն, ինչն իր հերթին կնպաստի ՀՀ ներքին գործերի նախարարության կրթահամալիր նոր մարդկանց, նոր գաղափարների և նոր մոտեցումների մուտք գործելուն:

3. Կապը ռազմավարական փաստաթղթերի հետ.
[bookmark: _Hlk193451710]Նախագիծը բխում է ՀՀ կառավարության 2024 թվականի  նոյեմբերի 15-ի «Ոստիկանության բարեփոխումների իրականացման ռազմավարությունը և դրանից բխող 2024-2026 թվականների գործողությունների ծրագիրը հաստատելու մասին» թիվ 1803-Լ որոշմամբ հաստատված 2-րդ հավելվածի 3-րդ՝ «Կրթական միջավայրի բարելավում, ոստիկանության կադրային պատրաստում, մասնագիտական զարգացում» ուղղության 3-րդ՝ «Ոստիկանության համակարգ մուտք գործելու և շարունակական կրթության ապահովման համար ինստիտուցիոնալ նախադրյալների ձևավորում» գործողությունից։

4. Լրացուցիչ ֆինանսական միջոցների անհրաժեշտության և պետական բյուջեի եկամուտների և ծախսերի սպասվելիք փոփխությունների մասին․
     Նախագծի ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ներքին գործերի նախարարության կողմից:

6. Ակնկալվող արդյունքը
Նախագծի ընդունման արդյունքում կապահովվի «Ոստիկանությունում ծառայության մասին» օրենքում լրացումներ և փոփոխություններ կատարելու մասին» ՀՕ-400-Ն և «Փրկարար ծառայության մասին» օրենքում լրացումներ և փոփոխություններ կատարելու մասին» ՀՕ-401-Ն օրենքների անցումային դրույթների պահանջների կատարումը և կապահովվի Կրթահամալիրի հետագա աշխատանքի բնականոն ընթացքը:

ՀՀ ներքին գործերի նախարարություն
